
ᐊᕐᕌᒎᒃ ᒪᕐᕉᒃ ᓈᓂᑕᒫᖅ ᐊᑑᑎᓲᖅ 
ᑐᑭᑖᕐᑕᐅᓯᒪᔪᒥ ᓄᓇᓕᒻᒥ, ᐃᓕᓴᕐᓂᓕᕆᔩᑦ 
ᑲᑎᖕᖓᓂᖓ ᖃᐅᔨᒋᐊᕐᕕᖃᕈᑎᓂᒃ 
ᑲᑎᖕᖓᓂᐅᕗᖅ ᓄᓇᓖᑦ ᐃᓕᓴᕐᓂᓕᕆᔨᖏᑦᑕ 
ᐅᖄᖃᑎᒌᕝᕕᒋᓲᖓᑦ ᕿᑐᕐᖓᓖᑦ ᐃᓱᒪᒋᔭᖏᓐᓂᒃ 
ᓄᓇᓕᒻᒥᓗ ᐃᓕᓐᓂᐊᓂᓕᕆᓂᕐᒨᓕᖓᑦᓱᑎᒃ 
ᐱᓇᓱᐊᕐᑕᐅᖁᔭᐅᔪᓂᒃ. ᑖᒃᑯᐊ ᑲᑎᖕᖓᓃᑦ 
ᐃᓕᓴᕐᓂᓕᕆᓂᒃᑯᑦ ᐱᕕᑖᕐᓯᒪᕕᒋᓲᖏᑦ ᓄᓇᕕᒻᒥ 
ᓄᓇᓕᓕᒫᓂᒃ ᑭᒡᒐᑐᕐᑐᓂᒃ ᖃᐅᔨᒋᐊᕐᕕᖃᕈᓐᓇᓯᑦᓱᑎᒃ 
ᓄᑖᓂᒃ ᐱᓇᓱᒍᓯᐅᓕᕐᑐᓂᒃ, ᑭᖕᖒᒪᒋᔭᐅᔪᓂᒃ 
ᖃᐅᔨᓴᕈᓐᓇᓯᑦᓱᑎᒃ, ᓄᑖᓂᒃ ᐃᓕᓐᓂᐊᓂᕐᒨᓕᖓᔪᓂᒃ 
ᐱᓇᓱᐊᕐᑕᐅᔪᓂᑦ ᐃᓱᒪᑖᕐᕕᖃᕐᓱᑎᒃ ᐊᒻᒪᓗ ᑕᒐᑕᒐᐅᔪᖅ 
ᐃᓕᓐᓂᐊᕈᑎᑦᓭᑦ ᐱᒍᑦᔨᐅᑏᓪᓗ ᐱᑦᔪᑎᒋᑦᓱᒋᑦ 
ᑐᓴᕐᕕᖃᕐᓱᑎᒃ. ᐃᓕᓴᕐᓂᓕᕆᓂᐅᑉ ᐃᓕᓐᓂᐊᕈᑎᓕᕆᓂᕐᒥ 
ᐱᒍᑦᔨᐅᒍᑎᖏᓐᓂ ᑕᐅᑐᕐᖂᑕᐅᔪᓂᒃ ᑐᕌᒐᕐᓂᓗ 
ᓵᖕᖓᔭᖃᕐᓂᓴᐅᓲᑦ ᖃᐅᑕᒫᕐᓯᐅᑏᑦ ᐊᐅᓚᑕᐅᓂᖏᓐᓄᑦ 
ᐃᓕᖓᖕᖏᑐᓂᒃ. 

ᑕᒡᒐᓂ ᐊᕐᕌᒍᒥ ᑲᑎᖕᖓᓂᖅ ᐊᑑᑎᕗᖅ ᖁᐊᕐᑕᒥ, 
ᐁᕆᓕ 25ᒥᑦ 27ᒧᑦ, 2023ᒥ.



ᑲᑎᖕᖓᓂᕐᒥ ᑐᑭᓯᔭᐅᓗᐊᖕᖑᐊᑐᑦ

01
2019-2021 ᐃᓕᓐᓂᐊᕈᑎᓂᒃ ᖃᐅᔨᓴᕐᓂᖅ 
(ᖃᐅᔨᓴᕐᓂᖅ) 
ᑖᒃᑯᐊ ᖃᐅᔨᓴᕐᑕᐅᓂᖏᑦ ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ 
ᐊᑑᑎᔭᐅᖁᔭᕕᓂᖏᑦ ᖃᐅᔨᒐᓱᐊᕈᑎᐅᑎᓪᓗᒍ ᐊᒻᒪᓗ 
ᓇᓪᓕᖁᐊᕇᖃᑎᒌᓂᖏᑦ ᖃᓪᓗᓈᑎᑐᑦ ᒍᐃᒍᐃᑎᑐᓪᓗ ᐃᓕᓐᓂᐊᕈᑎᑦᓭᑦ 
ᑕᑯᓗᒋᑦ ᑯᐯᒃ ᐃᓕᓐᓂᐊᕈᑎᑦᓴᖏᑦᑕ (QEP) ᓴᓂᐊᓐᓂ. ᖃᐅᔨᓴᕈᑏᑦ 
ᓄᐃᑦᓯᓯᒪᔪᑦ ᐊᑯᓐᓂᑕᓕᓐᓂᒃ ᐱᒍᓐᓇᓯᔭᐅᓯᒪᒋᐊᓕᓐᓂᒃ ᓂᕆᐅᒋᔭᖃᕈᑎᓂᒃ 
ᐃᓕᓐᓂᐊᕈᑎᑦᓭᑦ ᐃᓚᖏᓐᓂ. ᐊᒥᓱᑦ ᑖᒃᑯᓇᓂ ᐊᓪᓚᓯᒪᔪᖕᖑᐃᒍᑎᐅᓯᒪᔪᓂ 
ᓄᐃᑕᐅᔪᑦ ᑐᕃᓐᓇᑐᒥᒃ ᑐᕃᓐᓇᖏᑦᑐᒥᓪᓘᓃᑦ ᐅᖃᐅᓯᐅᑉ ᐁᑉᐸᖓᓂ 
ᐱᒍᓐᓇᓯᔭᐅᒋᐊᓕᓐᓂᒃ ᐱᒍᓐᓇᓯᓂᕐᒧᑦ ᐃᓕᖓᕗᑦ. ᐊᑯᓐᓂᖃᕈᑎᓕᒫᖏᑦ 
ᐱᑕᑦᓯᑐᕐᑕᐅᒍᑎᑦᓴᖏᓐᓂᒃ ᐱᓇᓱᐊᕐᑐᒍᑦ ᐅᖃᐅᓯᐅᑉ ᐁᑉᐸᖓᓂᒃ 
ᐃᓕᓐᓂᐊᕈᑎᑦᓭᑦ (ᒍᐃᒍᐃᑎᑐᑦ ᖃᓪᓗᓈᑎᑐᓪᓗ) ᐱᐅᓯᒋᐊᕐᓱᒋᑦ. ᑕᒪᓐᓇ 
ᐱᓇᓱᑦᑕᐅᖃᑎᐅᒋᐊᓕᒃ ᐃᓄᒃᑎᑐᑦ ᐃᓕᓐᓂᐊᕈᑎᑦᓭᑦ ᑲᔪᓯᔪᒥᒃ 
ᐱᐅᓯᒋᐊᕐᑕᐅᓂᖏᓐᓄᑦ. ᐃᓕᓐᓂᐊᕈᑎᑦᓭᑦ ᐅᖃᐅᓰᑦ ᐃᓘᓐᓇᖏᑎᒍᑦ 
ᒪᓕᑦᑎᒌᓐᓂᑕᖃᓪᓗᑐᕆᐊᖃᕐᒪᑕ, ᖃᐅᔨᓴᕈᑎᐅᖃᑦᑕᓯᒪᔪᑦ 
ᐅᖃᐅᓯᕐᑖᓂᕐᒨᓕᖓᔪᓂᒃ ᓇᓗᓀᕐᓯᓯᐊᕐᒪᑕ: ᐅᖃᐅᓯᕐᒥᒃ ᖃᐅᔨᒪᓂᖅ 
ᓴᐳᑦᔨᓯᒪᔪᖅ ᐅᖃᐅᓯᐅᑉ ᐁᑉᐸᖓᑕ ᐃᓕᑦᓯᔭᐅᓂᑦᓴᖓᓂᒃ.



ᐃᙯᓕᓴᕐᓂᒥ ᐊᒻᒪᓗ ᐃᓗᓯᕐᒨᓕᖓᔪᓂᒃ ᐃᓕᓐᓂᐊᕈᑎᑦᓭᑦ ᑕᑯᑦᓱᒋᑦ, 
ᖃᐅᔨᓴᕐᑕᐅᔪᑦ ᓄᐃᑦᓯᔪᕕᓂᐅᕗᑦ ᐃᒫᒃ ᖁᐯᒃ ᐃᓕᓐᓂᐊᕈᑎᖏᓐᓂ 
(QEP) ᐊᒥᓲᓂᕐᓭᑦ ᐃᓕᓐᓂᐊᑌᑦ ᑌᑲᓂᑦᓭᓇᖅ ᐊᕐᕌᒍᖓᓂ 
ᐱᒍᓐᓇᓯᔭᐅᑦᓯᐊᓲᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓕᓐᓂᐊᑎᑦᓯᒍᑎᖏᓐᓂ. 
(326 ᐱᒍᓐᓇᓯᔭᐅᑦᓯᐊᓱᑎᒃ 334-ᓂᑦ ᐃᓕᑦᓯᔭᐅᒋᐊᓕᓐᓂᑦ) ᑯᐯᒃ 
ᐃᓕᓐᓂᐊᑎᑦᓯᒍᑎᖏᑦᑕ ᓴᓂᐊᓂ ᑕᑯᑦᓱᒋᑦ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐃᓕᓐᓂᐊᑎᑦᓯᒍᑎᖏᑕ ᓇᐅᑦᓯᑐᕐᑕᐅᓂᖏᑦ ᑕᑯᑦᓴᐅᑎᑦᓯᔪᕕᓃᑦ 
ᐱᒍᓐᓇᓯᔭᐅᒋᐊᓖᑦ ᓂᕆᐅᒋᔭᐅᔪᑦ ᐃᓘᓐᓇᖏᑎᒍᑦ ᐊᑦᔨᒌᒐᓚᓐᓂᖏᓐᓂᒃ 
ᓴᓇᑦᑐᓴᐅᑎᓕᕆᓂᕐᒥ ᐊᒻᒪᓗ ᐃᓅᑦᔪᓯᓅᓕᖓᔪᓂᒃ ᐃᓕᓐᓂᐊᒐᕐᓂ. ᐱᓗᐊᕐᑐᖅ, 
ᖃᐅᔨᓴᕐᑕᐅᔪᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐳᒃᑭᓂᕐᓴᓂ ᐃᓅᑦᔪᓯᓅᓕᖓᔪᓂᒃ 
ᐃᓕᓐᓂᐊᑎᑦᓯᒍᑎᑦᓴᖏᑦ ᐱᑕᖃᕐᓂᓴᐅᒋᐊᖏᑦ ᐊᒻᒪᓗ ᐊᒥᓲᓂᕐᓴᓂᒃ 
ᐃᓕᓐᓂᐊᕋᑦᓴᑕᖃᕐᓱᑎᒃ ᑯᐯᒃ ᐃᓕᓐᓂᐊᑎᑦᓯᒍᑎᖏᑦᑕ ᓴᓂᐊᓂ, ᓄᓇᕕᒻᒧᑦ 
ᐅᑭᐅᕐᑕᑐᒥᐅᑦ ᐊᕙᑎᖓᓄᓪᓗ ᐃᓕᖓᔪᓂᒃ ᐃᓕᓐᓂᐊᕈᑎᑦᓴᑕᓕᓐᓂᒃ 
ᐃᓚᖃᕐᓂᑯᒥᓄᑦ.

ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐸᖓᓂᒃ ᐃᓕᓐᓂᐊᓂᕐᒧᑦ ᐊᒻᒪᓗ ᓱᑯᐃᔦᓂᕐᒧᑦ, 
ᐃᓚᖏᑦ ᑲᑎᕕᒃ ᐃᓕᓴᓂᕐᓕᕆᓂᐅᑉ ᓇᐅᑦᓯᑐᕐᑕᐅᒍᑎᖏᑦ ᑕᑯᑦᓴᐅᑎᑦᓯᔪᑦ 
ᐃᓚᖏᓐᓂ ᑯᐯᒃ ᐃᓕᓐᓂᐊᑎᑦᓯᒍᑎᖏᑦᑕᓗ ᐱᒍᓐᓇᓯᔭᐅᒋᐊᓕᓐᓂᒃ 
ᓂᕆᐅᒍᑎᖏᑦᑕ ᐊᑦᔨᒌᖕᖏᒍᑎᖏᓐᓂᒃ. ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᒍᐃᒍᐃᑎᑐᑦ ᐃᓕᓐᓂᐊᑎᑦᓯᒍᑎᖏᑦᑕ ᕿᒥᕐᕈᔭᐅᓂᖏᑦ ᓄᐃᑦᓯᔪᕕᓃᑦ 
ᐳᕐᑐᓂᕐᓴᒥ ᐃᓕᓐᓂᐊᓂᖏᓐᓂ ᐱᒍᓐᓇᓯᔭᐅᓯᒪᒋᐊᓖᑦ ᐱᒍᓐᓇᑕᐅᒋᐊᓕᓐᓂᒃ 
ᒍᐃᒍᐃᑎᑐᑦ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓂᕐᒥ ᐱᔭᖃᕈᓐᓇᐅᑎᒋᒋᐊᓕᖏᑦ 
ᐳᒃᑭᓂᕐᓴᒦᑎᓪᓗᒋᑦ. ᐊᑯᓐᓂᖃᕐᓂᑭᓐᓂᓴᐅᒐᓗᐊᕐᓱᑎᒃ ᑭᓯᐊᓂ, 
ᐊᑦᔨᒐᓚᖓᓂᒃ ᖃᓪᓗᓈᑎᑐᑦ ᐃᓕᓐᓂᐊᕈᑎᑦᓭᑦ ᐊᑯᓐᓂᖃᕈᑎᑕᖃᕐᓂᖏᑦ 
ᓇᓗᓀᕐᑕᐅᓂᕐᒥᔪᑦ. 

ᖃᐅᔨᓴᕐᑏᑦ ᐃᑉᐱᒋᒐᑦᓴᐅᓂᖓᓂᒃ ᑕᑯᔪᕕᓃᑦ ᐃᒫᒃ ᐃᓕᓐᓂᐊᑏᑦ 
ᐃᓕᓐᓂᐊᓂᕐᒥᒃ ᐱᔭᖃᕐᓯᐊᕈᑎᑦᓴᖏᓐᓄᑦ ᐊᕐᖁᑎᐅᓲᑦ ᓇᓗᓀᔭᕐᑕᐅᐸᑕ 
ᐃᑲᔪᕐᓯᒪᒍᓐᓇᑐᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐃᓘᓐᓈᒍᑦ ᐱᔭᖃᑦᓯᐊᖃᑦᑕᑐᑦ 
ᐅᓄᕐᓂᖏᓐᓂᒃ ᐱᐅᓯᒋᐊᕆᓂᒃᑯᑦ ᐊᒻᒪᓗ ᒍᐃᒍᐃᑎᑐᑦ ᖃᓪᓗᓈᑎᑐᓪᓗ 
ᐃᓕᓐᓂᐊᕈᑎᑦᓴᓂ ᓴᖕᖐᓂᕐᓴᐅᒋᐊᖏᑦ ᓇᓗᓀᕐᑕᐅᓯᒪᔪᓂᑦ 
ᐱᓇᓱᒍᑎᑦᓴᖃᕐᓂᒥᒃ. ᐃᒫᙰᕈᑎᓕᕕᓃᑦ ᕿᒥᕐᕈᔭᐅᔪᑦᓴᐅᓂᖏᓐᓂᒃ 
ᐅᖃᐅᓯᐅᑉ ᐁᑉᐸᖓᓂᒃ ᐃᓕᓐᓂᐊᓂᕐᒧᑦ ᐊᓯᑦᔨᑲᓪᓚᓗᐊᕈᑎᒋᓲᖏᓐᓂᒃ, 
ᑕᒪᓐᓇ ᐊᑑᑎᔭᐅᓲᖑᒻᒪᑦ ᐳᕐᑐᓂᓕᓐᓂ 3ᒥ 4ᒥᓪᓗ ᐃᓕᓐᓂᐊᑏᑦ 
ᐃᓕᓐᓂᐊᑎᑦᓯᔩᓪᓗ ᐁᖕᖏᑑᑦᑕᓂᕆᓲᖏᑦ ᐱᓀᓗᑕᓪᓚᕆᐅᒋᐊᖏᑦ 
ᐋᕐᕿᑕᐅᒋᐊᖃᕆᐊᖏᓪᓗ ᓇᓗᓀᕐᑕᐅᓂᕐᒥᔪᑦ. 

ᑭᖑᓪᓕᐹᖓ, ᖃᐅᔨᓴᕈᑏᑦ ᑕᑯᑦᓴᐅᑎᑦᓯᔪᕕᓃᑦ ᖃᓄᕐᑑᕈᑎᓂᒃ 
ᑲᔪᓯᑎᑦᓯᒋᐊᖃᕐᓂᒥᒃ ᐱᓇᓱᑦᑏᑦ ᐊᓯᑦᔨᕋᓕᓐᓂᖏᓐᓂᒃ ᐃᑉᐱᒋᔭᓕᓐᓂᒃ, 
ᐊᒻᒪᓗᑦᑕᐅᖅ ᐃᓄᑐᐃᓐᓀᑦ ᐃᓕᓐᓂᐊᓂᕐᒥ ᐱᓇᓱᒍᓐᓇᐅᑎᓖᑦ 
ᐊᑐᐃᓐᓇᐅᒍᓐᓇᑐᑦ ᐊᒥᓲᖕᖏᓂᖏᓐᓂᒃ ᐃᑉᐱᒋᔭᖃᕐᒥᔪᓂᒃ. 
ᐃᑉᐱᒋᒐᑦᓴᐅᕗᖅ ᐃᒫᒃ ᑲᓇᑕᓕᒫᒥ ᐃᓕᓐᓂᐊᑎᑦᓯᔩᓐᓂᐊᓂᖅ ᒍᐃᒍᐃᑎᑐᑦ 
ᖃᓪᓗᓈᑎᑐᓪᓗ ᓄᓇᕕᒻᒥ ᐱᓇᓱᑦᑐᓴᐅᑦᓱᑎᒃ ᐃᓕᓐᓂᐊᑎᑦᓯᔨᑖᕆᔭᐅᖃᑦᑕᑐᑦ 
ᐱᔪᓐᓇᐅᑎᖃᕈᑎᖏᓐᓂᒃ ᓱᕐᕃᓯᒪᓪᓚᕆᒻᒪᑦ. ᐊᐅᒡᒍᓯ 2023-
ᒥ, ᐃᓕᓐᓂᐊᑎᑦᓯᔨᕗᑦᑕ 44%-ᑐᐃᓐᓇᖏᑦ ᐱᖁᔭᑎᒍᑦ ᑯᐯᒃᒥ 
ᐃᓕᓐᓂᐊᑎᑦᓯᒍᓐᓇᐅᑎᓕᕕᓃᑦ (27% ᐃᓄᒃᑎᑐᑦ ᐃᓕᓐᓂᐊᓂᕐᒥ, 42% 
ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐸᖓᓂᒃ ᐃᓕᓐᓂᐊᓂᕐᒥ, ᐊᒻᒪᓗ 65% 
ᒍᐃᒍᐃᑎᑐᑦ ᐅᖃᐅᓯᐅᑉ ᐁᑉᐸᖓᓂᒃ ᐃᓕᓐᓂᐊᓂᕐᒥ).



02
ᐃᓕᓐᓂᐊᓂᕐᒥᒃ ᐊᑑᑎᔭᖃᕈᓐᓇᓂᖅ ᓇᖕᒥᓂᖅ-ᐊᐅᓚᑦᓯᓂᕐᒥᒃ  
ᐊᒻᒪᓗ ᑯᐯᒃᒥ ᐃᓕᓐᓂᐊᓂᕐᒥ ᑐᕐᖃᑕᕐᕕᑯᑦ ᐱᔭᕇᕐᓂᒥ 
ᐱᑕᖃᕆᐊᖃᕐᑎᑕᖏᑦ
ᐳᕐᑐᓂᕐᓴᒥ ᐃᓕᓐᓂᐊᓂᕐᒥ ᐱᔭᕇᕈᑎᒥᒃ ᐱᑖᓚᖓᒍᑎᒃ, ᐃᓕᓐᓂᐊᑏᑦ ᐃᓕᓐᓂᐊᕆᐊᓖᑦ ᐃᓕᓐᓂᐊᒐᕐᓂᒃ 
ᐃᓕᓐᓂᐊᑕᐅᓯᒪᓪᓗᑯᒋᐊᓕᓐᓂᒃ ᐱᑕᖃᕆᐊᓕᓐᓂᒃ ᖁᕝᕙᕆᐊᕈᑎᑖᕈᑎᒋᓗᒋᑦ ᖁᕝᕙᕆᐊᕈᑎᑖᕆᓯᒪᒋᐊᓕᒻᒥᓂᒃ. ᑖᒃᑯᐊ 
ᐃᓕᓐᓂᐊᑕᐅᓯᒪᓪᓗᑯᒋᐊᖃᕐᓂᖏᑦ ᑯᐯᒃᒥ ᐃᓕᓐᓂᐊᑎᓕᒫᓄᑦ ᐊᑐᕐᑎᑕᐅᔪᑦ. ᑲᑎᕕᒃ ᐃᓕᓴᕐᓂᓕᕆᓂᐅᑉ ᑐᖕᖓᕕᒋᑦᓱᒋᑦ 
ᒪᓕᒐᖏᑦ, ᑖᒃᑯᐊᓗ ᐱᕕᖃᕈᓐᓇᐅᑎᒋᑦᓱᒋᑦ ᐊᑐᕆᐊᒥᒃ ᓇᖕᒥᓂᖅ-ᐊᐅᓚᑦᓯᓂᕐᒧᑦ ᐱᔪᓐᓇᐅᑎᑦᑎᓂᒃ ᔦᒥᓯ ᐯ ᐊᒻᒪᓗ 
ᑯᐯᒃ ᑕᕐᕋᖓᑕ ᐊᖏᖃᑎᒌᓐᓂᖓᒍᑦ, ᑖᒃᑯᓄᖓ ᒪᓕᒐᖏᓐᓄᑦ ᐊᑐᑦᓯᐊᕈᓐᓇᕆᐊᖃᕐᓱᑎᒃ. ᐊᓱᐃᓛ ᐃᒣᓕᖓᓚᕿᑦᓱᓂ, 
ᓴᖑᒋᐊᕐᑎᓯᕕᑦᓴᖃᓪᓗᐊᖏᑦᑐᖅ (ᐃᓂᑦᓴᖃᑦᓯᐊᕋᓂᓗ) ᐃᓄᑐᐃᓐᓀᑦ ᓄᓇᕐᔪᐊᒥ ᑕᑯᓐᓇᕈᓯᖓᓂᒃ ᐱᐅᓯᑐᖃᖓᓂᓘᓐᓃᑦ 
ᑐᖕᖓᕕᓕᓐᓂᒃ ᐃᓕᓐᓂᐊᑎᑦᓯᖑᑎᑦᓴᓂᒃ ᐃᓚᐅᓕᕐᑎᓯᕕᑦᓴᓂᒃ. ᓇᖕᒥᓂᖅ ᐃᓕᓐᓂᐊᕈᒪᔭᕐᓱᕈᓐᓇᑕᖏᑦ 
ᐃᓕᓐᓂᐊᒐᕐᓂᒃ ᐱᕕᑦᓴᖃᓪᓗᐊᕈᓐᓀᓚᕿᑦᓱᑎᒃ, ᐊᒻᒪᓗ ᐃᓕᓐᓂᐊᑏᑦ ᑭᖕᖒᒪᒋᔭᖏᑦ ᐊᒥᓱᑦ ᐊᑦᔨᒌᖕᖏᑐᑦ 
ᐱᑕᖃᕐᑎᑕᐅᖏᓐᓇᓲᖑᒐᑎᒃ. ᓇᓗᓇᖕᖏᓯᐊᕐᑐᑦ ᐃᓕᓐᓂᐊᕇᕐᓂᒧᑦ ᐱᔭᕇᕈᓯᕐᓂᒧᑦ ᐃᓕᑕᕆᔭᐅᒍᑎᑖᕐᓂᒧᓪᓗ 
ᐊᕐᖁᑎᑦᓭᑦ ᐃᓕᓐᓂᐊᑎᓂᒃ ᐃᑲᔪᕐᓯᓂᐊᕐᑐᑦ ᐃᓕᓐᓂᐊᒐᓕᕆᓂᒃᑯᑦ ᐱᔭᖃᕈᑎᓄᑦ ᑎᑭᐅᑎᑎᓗᒋᑦ ᑭᖕᖒᒪᒋᓪᓗᑐᕐᑕᖏᑦ 
ᐃᓕᓐᓂᐊᕈᒪᒐᔭᕐᑕᖏᓪᓗ ᐱᒋᐊᕐᑎᓯᕕᒋᖃᑦᑕᓗᒋᑦ. 

ᐃᓚᐅᔪᕕᓃᑦ ᐅᖄᖃᑎᒌᒍᑎᕕᓂᖏᓐᓂᑦ ᐱᓯᒪᔪᖅ

ᐃᓕᓐᓂᐊᑎᑦᓯᔩᓐᓂᐊᓂᖅ, ᐃᓕᓐᓂᐊᑏᑦ ᐁᖕᖏᑑᑲᑦᑕᓂᖏᑦ ᐃᓕᓐᓂᐊᑎᑦᓯᔩᓪᓗ ᐁᖕᖏᑑᑲᑦᑕᓂᖏᑦ 
ᐊᒥᓱᓄᑦ ᐃᓚᐅᔪᕕᓂᕐᓄᑦ ᐅᖃᕐᑕᐅᔪᓄᑦ ᐱᑦᔪᑎᐅᓪᓚᕆᑦᑐᕕᓂᐅᕘᒃ. ᑖᒃᑯᐊ ᐱᓀᓗᑌᑦ ᐃᓕᓐᓂᐊᑏᑦ 
ᓴᐱᓕᕐᑌᓕᒍᓐᓇᓂᖏᓐᓂᒃ, ᐃᓕᓐᓂᐊᕇᕐᓂᒧᑦ ᐱᔭᕇᕈᓯᕐᑐᑦ ᐅᓄᕐᓂᖏᓐᓂᒃ, ᐊᒻᒪᓗᑦᑕᐅᖅ ᐳᕐᑐᓂᕐᓴᒋᐊᓪᓚᒥᒃ 
ᐃᓕᓐᓂᐊᑏᑦ ᐃᓕᓐᓂᐊᑕᒥᓂᒃ ᐃᒣᓕᖓᑐᐊᕐᒪᑕ, ᐃᓚᖏᑦ ᐃᓕᓐᓂᐊᑏᑦ, ᐱᒍᓐᓇᓯᓯᒪᔭᐅᒋᐊᓕᓐᓂᒃ 
ᐱᑕᖃᕐᓂᖏᑐᐊᕐᒪᑕ, ᐳᕐᑐᓂᕐᒨᑕᐅᖃᑦᑕᓂᖏᓐᓂᒃ ᓱᕐᕃᓯᒪᔪᐃᓐᓇᐅᒋᐊᖏᑦ ᓇᓗᓀᕐᑕᕕᓃᑦ

ᐊᕐᖁᑏᑦ ᐃᓕᓐᓂᐊᑏᑦ ᐱᔭᖃᕈᑎᖏᓐᓄᑦ 
ᐃᓕᓐᓂᐊᕕᒻᒥ
ᐃᓕᓐᓂᐊᑏᑦ ᐱᔭᖃᕈᑎᖏᓐᓄᑦ ᐊᕐᖁᑏᑦ ᓇᓗᓀᕆᐊᑦᓯᐊᑕᐅᒍᑎᑦᓴᖏᓐᓄᑦ 
ᐱᓇᓱᑦᑌᑦ ᐱᒋᐊᕐᑕᕕᓃᑦ 2022ᒥ, 2019-2021-ᒥ ᐃᓕᓐᓂᐊᕈᑏᑦ 
ᖃᐅᔨᓴᕐᑕᐅᓂᖏᑦᑕ (ᖃᐅᔨᓴᕐᓂᖅ) ᓄᐃᑕᖏᓐᓄᑦ 
ᖃᓄᐃᓕᒋᐊᓚᕆᒍᑎᐅᑦᓱᑎᒃ. 2023-2024 ᐃᓕᓐᓂᐊᓇᐅᑉ ᐊᕐᕌᒍᖓ 
ᐱᒋᐊᕐᑎᓗᒍᓂᑦ, ᒪᕐᕉᒃ ᐊᕐᖁᑎᑦᓵᒃ ᐋᕐᕿᑕᐅᓯᒪᔫᒃ.

ᓯᕗᓪᓕᖅ ᐊᕐᖁᑎᖓ (ᐃᓕᓐᓂᐊᕈᑎᑐᐃᓐᓀᑦ) ᑎᑭᐅᑎᒍᑎᐅᓲᖅ ᐳᕐᑐᓂᕐᓴᒥ 
ᐃᓕᓐᓂᐊᓂᕐᒥᒃ ᐱᔭᕇᒍᑎᑖᕐᓂᒧᑦ ᑐᓂᔭᐅᓲᒥᒃ ᑯᐯᒃᒥ ᐃᓕᓐᓂᐊᓂᕐᒥ 
ᑐᕐᖃᑕᕐᕕᒧᑦ (MEQ). ᐃᓕᓐᓂᐊᕈᑎᖏᑦ ᑖᒃᑯᐊ ᐱᔭᕇᕈᓂᒋᑦ, ᐃᓕᓐᓂᐊᑏᑦ 
ᐃᓕᓐᓂᐊᑲᓐᓂᒍᓐᓇᑐᑦ ᐱᓇᓱᒐᕐᒨᓕᖓᔪᓂᒃ ᐱᒋᐅᕐᓴᕕᓐᓂ (ᓄᓇᕕᒻᒥ, 
ᓄᓇᕕᐅᓪᓘᓃᑦ ᓯᓚᑖᓂ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐳᕐᑐᓂᕐᓴᒋᐊᓪᓚᒥᒃ 
ᐃᓕᓐᓂᐊᑎᓂᒃ ᐱᒍᑦᔨᕕᖏᑎᒍᑦ) ᐅᕝᕙᓘᓐᓃᑦ ᐳᕐᑐᕐᓂᓴᒋᐊᓪᓚᓄᑦ 
ᐃᓕᓐᓂᐊᕕᒻᒪᕆᓄᑦ (ᓄᓇᕕᐅᑉ ᓯᓚᑖᓂ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑎᓂᒃ ᐱᒍᑦᔨᕕᖏᑎᒍᑦ).

ᐁᑉᐸᖓ ᐊᕐᖁᑎᖓ (ᐱᓇᓱᒐᕐᒨᓕᖓᔪᓂᒃ ᐱᒋᐅᕐᓴᕈᑎᓂᒃ ᐃᓕᓐᓂᐊᒉᑦ 
– WOTP) ᑎᑭᐅᑎᒍᑎᐅᓲᖅ ᐃᓕᑕᕆᔭᐅᒍᑎᑖᓄᑦ ᑐᓂᔭᐅᓲᓂᒃ ᑯᐯᒃᒥ 
ᐃᓕᓐᓂᐊᓂᕐᒥ ᑐᕐᖃᑕᕐᕕᒧᑦ. ᑖᓐᓇ ᐊᕐᖁᑎᑦᓴᖅ ᐱᕕᑦᓴᖃᕐᑎᓯᓲᖅ 
ᐊᑑᑎᒌᑦᓴᐅᑎᒋᓗᒋᑦ-ᐃᓕᓐᓂᐊᓗᒋᓪᓗ ᐃᓕᓐᓂᐊᓂᕐᒥᒃ ᐃᓚᐅᑎᑦᓯᒍᓐᓇᓱᓂᓗ 
ᐃᓕᓐᓂᐊᑎᑕᐅᓂᕐᒥᒃ ᐱᓇᓱᕝᕕᐅᓲᒥ ᓇᔫᑎᓪᓚᕆᓪᓗᓂ. ᐱᔭᕇᑐᐊᕋᒥ 
ᑖᒃᑯᓂᖓ ᐃᓕᓐᓂᐊᒐᕐᓂᒃ, ᐃᓕᓐᓂᐊᑏᑦ ᐱᓇᓱᒐᕐᑖᕈᓐᓇᑐᑦ, 
ᐅᕝᕙᓘᓐᓃᑦ ᐃᓕᓐᓂᐊᕆᐊᓪᓚᓗᑎᒃ ᐃᓕᓐᓂᐊᕕᑐᐃᓐᓇᓂ ᐃᓄᒻᒪᕇᑦ 
ᐃᓕᓐᓂᐊᕕᖏᓐᓂᓘᓐᓃᑦ.

ᐊᕐᖁᑎᑦᓭᑦ ᐱᖓᔪᑦᓴᖓᓂᒃ ᐱᕙᓪᓕᐊᑎᑦᓯᒍᑏᑦ (ᐃᓚᒋᐊᕐᓯᒪᔪᑦ 
ᐃᓕᓐᓂᐊᕈᑎᑦᓭᑦ) ᐱᓇᓱᑦᑕᐅᓕᕐᑐᑦ. ᐃᓕᓐᓂᐊᒐᕐᓂᒃ 
ᐃᓕᓐᓂᐊᕇᕐᑕᐅᓯᒪᒋᐊᖃᓲᓂᒃ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᒻᒪᕆᒻᒥ 
ᐃᓕᒃᑰᑐᓕᐊᕆᔭᐅᓯᒪᔪᓂᑦ ᐃᓕᓐᓂᐊᒐᕐᓂᑦ (STEM ᐃᓕᓐᓂᐊᒐᖏᑦ 
ᐆᒃᑐᕋᐅᑎᒋᓗᒋᑦ) , ᑎᑭᐅᑎᒍᑎᐅᓲᖑᑦᓱᑎᓗ ᐳᕐᑐᓂᕐᓴᒥ ᐃᓕᓐᓂᐊᓂᕐᒥ 
ᐱᔭᕇᕈᑎᑖᕐᓂᒧᑦ ᑐᓂᔭᐅᓲᒥᒃ ᑯᐯᒃᒥ ᐃᓕᓐᓂᐊᓂᕐᒧᑦ ᑐᕐᖃᑕᕐᕕᒥᑦ (MEQ). 
ᓱᓕᒋᐊᓪᓚᒃ, ᐃᓕᓐᓂᐊᑏᑦ ᑐᓂᔭᐅᒐᔭᕐᒥᔪᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᑦ 
ᐃᓕᓐᓂᐊᒐᕐᓂᒃ ᐱᔭᕇᕐᑐᕕᓂᐅᓂᖓᑕ ᓱᓕᓂᕋᕐᑕᐅᒍᑎᖏᓐᓂᒃ. 
ᑖᒃᑯᓂᖓ ᐃᓕᓐᓂᐊᕈᑎᓂᒃ ᐱᔭᕇᑐᐊᕈᑎᒃ, ᐃᓕᓐᓂᐊᑏᑦ ᐱᓇᓱᐊᕈᓐᓇᑐᑦ 
ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕕᒻᒪᕆᒻᒥ ᐃᓕᓐᓂᐊᓗᑎᒃ (ᓄᓇᕕᐅᑉ ᓯᓚᑖᓃ 
ᑲᑎᕕᒃ ᐃᓕᓴᕐᓂᓕᕆᓂᐅᑉ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑎᓂᒃ ᐱᒍᑦᔨᕕᑎᒍᑦ) 
ᐅᕝᕙᓘᓐᓃᑦ ᐃᓕᓐᓂᐊᓯᓗᑎᒃ ᐱᓇᓱᒐᕐᒨᓕᖓᔪᓂᒃ ᐱᒋᐅᕐᓴᓂᕐᒧᑦ 
ᐃᓕᓐᓂᐊᓂᕐᓂᒃ (ᓄᓇᕕᒻᒥ, ᓄᓇᕕᐅᓪᓘᓃᑦ ᓯᓚᑖᓂ ᑲᑎᕕᒃ ᐃᓕᓴᕐᓂᓕᕆᓂᖅ 
ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑎᓂᒃ ᐱᒍᑦᔨᕕᖏᑎᒍᑦ).

ᐊᕐᖁᑎᑦᓭᑦ ᓇᓗᓀᔭᑦᓯᐊᓯᒪᓂᕐᓴᐅᓕᕐᑎᓗᒋᑦ, ᐃᓕᓐᓂᐊᑏᑦ ᐊᖓᔪᕐᖄᖏᓪᓗ 
ᑐᑭᓯᒪᑦᓯᐊᓂᕐᓴᐅᓂᐊᕐᑐᑦ ᐃᓕᓐᓂᐊᒐᕐᑎᒍᑦ ᐃᓕᓐᓂᐊᓂᖅ ᓱᓇᓄᑦ 
ᑎᑭᐅᑎᓲᖑᒻᒪᖔᑦ. ᐊᒻᒪᓗᒋᐊᓪᓚᒃ, ᐃᓕᓐᓂᐊᑎ ᐊᕐᖁᑎᖓᓂᒃ 
ᐊᓂᒍᐃᒍᓂ ᐱᔭᕇᕐᓗᒋᑦ, ᐊᑦᔨᒌᖕᖏᑐᑦ ᐅᐸᒍᓐᓇᓯᔭᖏᑦ ᐃᓕᓐᓂᐊᓂᕐᒥᓂᒃ 
ᑲᔪᓯᒍᑎᒋᓗᒋᑦ ᓇᓗᓀᔭᕆᐊᑭᑦᑑᓗᑎᒃ.

1  ᖃᐅᔨᒪᔭᐅᒋᐊᓕᒃ, ᐃᓚᖏᑦ ᐃᓕᓐᓂᐊᑏᑦ ᐃᓕᓐᓂᐊᓕᕇᕐᑐᑦ ᐃᓚᒋᐊᕐᓯᒪᔪᓂᒃ ᓴᓇᑦᑐᓴᐅᑎᓕᕆᓂᕐᒥ 
ᐃᓕᓐᓂᐊᒐᕐᓂᒃ. ᑭᓯᐊᓂ, ᓇᓗᓇᖕᖏᓯᐊᕐᑐᓂᒃ ᐊᕐᖁᑎᖃᖕᖏᑎᓪᓗᒋᑦ ᐃᓕᓐᓂᐊᒐᑦᓭᑦ 
ᑖᒃᑯᐊᓭᓐᓇᐅᖃᑦᑕᖏᑦᑐᑦ ᐃᓕᓐᓂᐊᕕᓕᒫᓂ, ᐊᒻᒪᓗ ᐃᓕᓐᓂᐊᑎᑦᓯᒍᑎᖏᑦ ᐱᐅᓂᕐᐸᐅᒥᒐᑎᒃ.



ᐃᓕᓐᓂᐊᑎ ᐳᕐᑐᓂᕐᓴᓂ 
ᐊᕕᑦᑐᓯᒪᓂᖓ 1-ᒥᒃ ᐱᔭᕇᕐᓯᒪᔪᖅ 

ᐃᓕᓐᓂᐊᑎ ᐱᔭᕇᕐᓯᒪᔪᖅ... 

ᓴᓇᑦᑐᓴᐅᑎᓕᕆᐅᑏᑦ & ᐅᖃᐅᓯᕐᓂᒃ ᐃᓕᓐᓂᐊᒉᑦ 

ᑲᑎᕕᒃ ᐃᓕᓴᕐᓂᓕᕆᓂᖅ ᐳᕐᑐᓂᕐᓴᓂ ᐃᓘᓐᓇᖏᓐᓄᑦ ᐃᓕᓐᓂᐊᒉᑦ 

ᐱᒋᐅᕐᓴᑎᑕᐅᓂᖅ 
ᐱᒍᓐᓇᓯᒍᑎᑖᕐᓯᒪᒋᐊᓕᓐᓂᒃ 

ᐱᓇᓱᒐᕐᓂᒃ (TST) 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᓇᓱᒐᕐᒨᓚᐅᕋᓂ 
ᐱᒋᐅᕐᓴᑎᑕᐅᓂᖅ (PWT) 

ᐃᓕᓐᓂᐊᑎ ᐱᔭᕇᕐᓯᒪᔪᖅ 3ᓂᒃ ᐊᕐᕌᒍᓂᒃ 

ᐱᓇᓱᒐᕐᒧᐊᖓᔪᓂᒃ ᐃᓕᓐᓂᐊᓂᕐᒥ ᐊᕐᖁᓯᐅᕐᓃᑦ 15+
ᐊᕐᕌᒍᓂᒃ
ᐅᑭᐅᓕᒃ

ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᓯᐊᓅᕐᐸᓕᐊᒍᑎᓄᑦ ᐊᕐᖁᓯᐅᕐᓃᑦ 

ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᓯᐊᓅᕐᐸᓕᐊᒍᑎᓄᑦ ᐊᕐᖁᓯᐅᕐᓃᑦ 

12-14
ᐊᕐᕌᒍᓂᒃ
ᐅᑭᐅᓕᒃ

ᑲᑎᕕᒃ ᐃᓕᓴᕐᓂᓕᕆᓂᖅ 
ᐳᕐᑐᓂᕐᓴᓂ ᐃᓕᓐᓂᐊᒉᑦ

ᐃᓕᓐᓂᐊᑎ ᐳᒃᑭᓂᕐᓴᓂ 
ᐃᓕᓐᓂᐊᒐᕐᓂᒃ ᐱᔭᕇᕐᓯᒪᔪᖅ 

ᐃᓕᓐᓂᐊᑎ ᑎᑭᐅᑎᓯᒪᔪᖅ... 

ᐳᒃᑭᓂᕐᓴᓂ

ᐃᓕᓐᓂᐊᒉᑦ 
ᐊᕕᑦᑐᓯᒪᓂᖓ 3 

ᐱᑕᓕᒃ ᐃᓕᓐᓂᐊᑎᒧᐊᓕᖓᑎᑕᐅᓯᒪᔪᒥᒃ ᐃᓕᓐᓂᐊᓂᖓᓄᑦ ᐸᕐᓇᑕᐅᓯᒪᓂᖓᓂᒃ 

ᐃᓕᓐᓂᐊᑎ ᐳᕐᑐᓂᕐᓴᓂ 
ᐊᕕᑦᑐᓯᒪᓂᖓ 2-ᒥᒃ ᐱᔭᕇᕐᓯᒪᔪᖅ 

ᑯᐯᒃ ᐃᓕᓐᓂᐊᓂᕐᒥ ᑐᕐᖃᑕᕐᕕᖓᓂᑦ 
ᐱᓇᓱᒐᕐᒨᓚᐅᕋᒥ ᐃᓕᑦᓯᒋᐊᓕᓐᓂᒃ 
ᐱᒋᐅᕐᓴᓯᒪᓂᕐᒥᒃ ᐃᓕᑕᕆᔭᐅᒍᑎ

ᐃᓕᓐᓂᐊᑎ ᐱᔭᕇᕐᓯᒪᔪᖅ ᐳᕐᑐᓂᕐᓴᓂ 
3 ᐅᕝᕙᓘᓐᓃᑦ 4 ᓇᑦᑐᓴᐅᑎᓕᕆᐅᑏᑦ 

& ᐅᖃᐅᓯᕐᒥ ᐃᓕᓐᓂᐊᒉᑦ 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᓇᓱᒐᕐᒧᐊᖓᔪᓂᒃ 
ᐱᒋᐅᕐᓴᑎᑕᐅᒍᑏᑦ ᓯᕗᓪᓕᖏᑦ  

ᐳᕐᑐᓂᕐᓴᒋᐊᓪᓚᒥ-ᐃᓕᓐᓂᐊᕕᒻᒥ 
ᐃᓕᓐᓂᐊᕈᑎᓂᒃ ᐱᓇᓱᐊᕈᒪᔪᖅ ᑯᐯᒃ ᐃᓕᓐᓂᐊᓂᕐᒥ 

ᑐᕐᖃᑕᕐᕕᖓᓂᑦ 
ᐱᒍᓐᓇᓯᓯᒪᒍᑎᑖᕐᓯᒪᒋᐊᓕᓐᓄᑦ 
ᐱᒋᐅᕐᓴᓯᒪᓂᕐᒥᒃ ᐃᓕᑕᕆᔭᐅᒍᑎ 

*

ᓱᓕᓂᕃᒍᑎ ᐱᔭᕇᕐᓯᒪᓂᖓᓂᒃ ᐳᕐᑐᓂᕐᓴᓂ 
3 ᐅᕝᕙᓘᓐᓃᑦ 4 ᓴᓇᑦᑐᓴᐅᑎᓕᕆᐅᑏᑦ 

& ᐅᖃᐅᓯᕐᒥ ᐃᓕᓐᓂᐊᒉᑦ

ᑯᐯᒃ ᐃᓕᓐᓂᐊᓂᕐᒥ ᑐᕐᖃᑕᕐᕕᖓᓂᑦ 
ᐳᕐᑐᓂᕐᓴᒥ ᐃᓕᓐᓂᐊᒐᕐᓂᒃ ᐱᔭᕇᕈᑎᑖᕈᑎ 
+ ᑲᑎᕕᒃ ᐃᓕᓴᕐᓂᓕᕆᓂᖅ ᐃᓚᒋᐊᕐᓯᒪᔪᓂᒃ 

ᐳᕐᑐᓂᕐᓴᓂ ᐃᓕᓐᓂᐊᒐᕐᓂᒃ ᐃᓕᓐᓂᐊᓯᒪᓂᕃᒍᑎ

ᐱᑖᕆᔭᐅᒐᓱᓐᓂᖏᑦ ᐊᕐᕌᒍᓂᒃ 6-ᑐᖕᖏᐅᓲᑦ 

ᑯᐯᒃ ᐃᓕᓐᓂᐊᓂᕐᒥ 
ᑐᕐᖃᑕᕐᕕᖓᓂᑦ ᐳᕐᑐᓂᕐᓴᒥ 
ᐃᓕᓐᓂᐊᒐᕐᓂᒃ ᐱᔭᕇᕈᑎᑖᕈᑎ

ᐱᑖᕆᔭᐅᒐᓱᓐᓂᖏᑦ ᐊᕐᕌᒍᓂᒃ 6-ᑐᖕᖏᐅᓲᑦ 

ᐊᓯᖏᑦ ᐃᓕᓐᓂᐊᒉᑦ ᐃᓕᓐᓂᐊᒉᑦ ᐱᓪᓗᑯᐊᐱᑦᑐᑕᓕᓐᓂᒃ 
ᓯᕗᓂᖓᒍᑦ ᐃᓕᓐᓂᐊᒋᐊᖃᕐᓯᒪᔪᕐᑕᓖᑦ 

ᐃᓕᓐᓂᐊᕕᒃ ᐳᕐᑐᓂᕐᓴᖅ

ᐃᓘᓐᓇᖏᓐᓄᐊᖓᔪᑦ ᐃᓕᓐᓂᐊᒉᑦ 
ᐱᓇᓱᒐᕐᒧᐊᖓᔪᓂᒃ 

ᐱᒋᐅᕐᓴᑎᑕᐅᓂᕐᒧᑦ ᐃᓕᓐᓂᐊᒉᑦ 

ᑲᑎᕕᒃ ᐃᓕᓴᕐᓂᓕᕆᓂᖅ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᑦ 16+
ᐊᕐᕌᒍᓂᒃ
ᐅᑭᐅᓕᒃ

*ᐃᓕᓐᓂᐊᑏᑦ ᒪᕐᕉᓂᒃ 
ᐃᓕᑕᕆᔭᐅᒍᑎᑖᕈᓐᓇᑐᑦ ᑌᓐᓇ 
ᓯᕗᓪᓕᖓ ᐱᔭᕇᕐᑕᕕᓂᐅᑉᐸᑦ 
ᐳᕐᑐᓂᖓᓂ 1.1 ᐁᑉᐸᖓᓗ 

ᐳᕐᑐᓂᖓᓂ 1.2. 

ᑲᑎᕕᒃ ᐃᓕᓴᕐᓂᓕᕆᓂᖅ ᐃᓚᒋᐊᕐᓯᒪᔪᑦ ᐳᕐᑐᓂᕐᓴᓂ ᐃᓕᓐᓂᐊᒉᑦ 
ᐊᑐᓪᓚᕆᓕᕐᑎᑕᐅᓂᑦᓴᖏᑦ ᑐᕌᒐᓖᑦ 2024-2025 

ᑐᓴᐅᒪᖃᑎᒌᓐᓂᖅ 
& ᓴᓇᖕᖑᐊᓂᖅ 

ᓴᓇᑦᑐᓴᐅᑎᓕᕆᐅᑏᑦ 
& ᓱᑯᐃᔦᓂᖅ 

ᐳᕐᑐᓂᕐᓴᓂ

4-5

ᐊᕐᖁᓯᐅᕐᓃᑦ ᐃᓕᓐᓂᐊᓂᕐᒥ ᐃᓕᓐᓂᐊᑏᑦ ᐱᔭᖃᑦᓯᐊᕈᑎᑦᓴᖏᓐᓄᑦ
(ᐋᕐᕿᑕᐅᓯᒪᔪᖅ ᑎᕆᓪᓗᓕᐅᑦ 2023)

ᐃᓕᓐᓂᐊᑎ ᐱᔭᕇᕐᓯᒪᔪᖅ 
ᓴᓇᑦᑐᓴᐅᑎᓕᕆᐅᑏᑦ 

& ᐅᖃᐅᓯᕐᓂᒃ ᐃᓕᓐᓂᐊᒉᑦ 

ᐃᓕᓐᓂᐊᒉᑦ 
ᐊᕕᑦᑐᓯᒪᓂᖓ 2

ᐱᑕᓕᒃ ᐃᓕᓐᓂᐊᑎᒧᐊᓕᖓᑎᑕᐅᓯᒪᔪᒥᒃ 

ᐃᓕᓐᓂᐊᓂᖓᓄᑦ ᐸᕐᓇᑕᐅᓯᒪᓂᖓᓂᒃ 

ᐱᑕᓕᒃ ᐃᓕᓐᓂᐊᑎᒧᐊᓕᖓᑎᑕᐅᓯᒪᔪᒥᒃ 
ᐃᓕᓐᓂᐊᓂᖓᓄᑦ ᐸᕐᓇᑕᐅᓯᒪᓂᖓᓂᒃ 

ᐱᑕᓕᒃ ᐃᓕᓐᓂᐊᑎᒧᐊᓕᖓᑎᑕᐅᓯᒪᔪᒥᒃ 
ᐃᓕᓐᓂᐊᓂᖓᓄᑦ ᐸᕐᓇᑕᐅᓯᒪᓂᖓᓂᒃ 

ᐱᑕᓕᒃ ᐃᓕᓐᓂᐊᑎᒧᐊᓕᖓᑎᑕᐅᓯᒪᔪᒥᒃ 
ᐃᓕᓐᓂᐊᓂᖓᓄᑦ ᐸᕐᓇᑕᐅᓯᒪᓂᖓᓂᒃ 



04
ᐊᑕᐅᓯᑐᐃᓐᓇᐅᖏᑦᑐᖅ ᐅᖃᐅᓯᖅ ᐊᑐᕐᓱᒍ 
ᐃᓕᓐᓂᐊᑎᑦᓯᒍᑎᖃᕐᓃᑦ
ᐃᓄᒃᑎᑐᑦ ᐅᖃᐅᓯᖅ ᐊᑐᕐᑕᐅᔪᖅ ᐊᒻᒪᓗ ᐊᑐᕐᑕᐅᖏᓐᓇᓚᖓᑦᓱᓂ ᓄᓇᕕᒻᒥ 
ᐃᓕᓐᓂᐊᑎᑦᓯᓂᕐᒥ. ᐃᓄᒃᑎᑐᑦ ᐅᖃᐅᓯᕐᒧᑦ ᐃᓚᒋᔭᐅᑦᓱᑎᒃ, ᒍᐃᒍᐃᑎᑐᑦ 
ᐊᒻᒪᓗ ᖃᓪᓗᓈᑎᑐᑦ ᐅᖃᐅᓰᒃ ᐃᓕᓐᓂᐊᑕᐅᓲᖑᒻᒥᔫᒃ. ᑌᒫᒃ ᓄᓇᕕᒻᒥ 
ᐃᓕᓐᓂᐊᓂᓕᕆᓂᕐᒥ ᐊᒥᓱᓂᒃ ᐅᖃᐅᓯᕐᓂᒃ ᐊᑐᕐᓱᑎᒃ ᐃᓕᓐᓂᐊᑎᑦᓯᓱᖑᕗᑦ. 

2018-ᒥ, ᐃᓕᓴᕐᓂᓕᕆᔩᑦ ᑲᑎᖕᖓᓂᖃᕐᓱᑎᒃ ᐱᓇᓱᐊᕐᑕᐅᓚᕆᖁᔨᓚᐅᔪᕗᑦ 
ᑲᑎᕕᒃ ᐃᓕᓴᕐᓂᓕᕆᓂᖅ ᐅᓪᓗᒥᐅᑎᓪᓗᒍ ᐊᑕᐅᓯᑐᐃᓐᓇᐅᖏᑦᑐᖅ 
ᐅᖃᐅᓯᖅ ᐊᑐᕐᓱᒍ ᐃᓕᓐᓂᐊᑎᑦᓯᒍᓯᕐᒥᓂᒃ ᕿᒥᕐᕈᖁᑦᓱᒍ ᐃᓕᓐᓂᐊᑏᑦ 
ᐊᓂᒍᐃᑦᓯᐊᕈᑎᓂᒃ ᐱᔭᖃᕈᑎᖏᑦ ᐱᐅᓯᒋᐊᕐᑕᐅᒍᑎᑦᓴᖏᓐᓄᑦ. 
ᑕᒪᓐᓇ ᐱᓇᓱᐊᕐᑕᕕᓂᖅ 2019-2021 ᐃᓕᓐᓂᐊᕈᑎᓂᒃ ᖃᐅᔨᓴᕐᓂᖅ 
(ᖃᐅᔨᓴᕐᓂᖅ) ᐱᓇᓱᑦᑕᐅᒥᑎᓪᓗᒍ. ᐱᓇᓱᑦᑕᐅᓂᖏᑦ ᓄᐃᑦᓯᒍᑎᕕᓃᑦ 
ᑐᓴᕐᑎᓯᒍᑎᒥᒃ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᓂᖅ ᐊᒻᒪᓗ ᐃᓕᓐᓂᐊᕈᑎᖏᑦ 
ᑲᑎᕕᒃ ᐃᓕᓴᕐᓂᓕᕆᓂᕐᒥ: ᐋᔩᖃᑎᒌᒍᑎᐅᓂᖓᑕ ᖃᓄᐃᓕᖓᓂᖓ. ᑖᓐᓇ 
ᓱᓇᒥᑦᓯᔪᖅ ᑐᓴᕐᑎᓯᒍᑎ ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᑏᓯᒻᐱᕆ 
2022ᒥ ᑲᑎᖕᖓᑎᓪᓗᒋᑦ ᑲᑎᖕᖓᐅᑎᓅᕐᑕᕕᓂᖅ ᐃᓕᓴᕐᓂᓕᕆᔩᑦ 
ᑲᑎᖕᖓᓂᖓᓅᕐᑕᐅᓚᐅᕋᓂ ᐁᕆᓕ 2023ᒥ. 

ᑐᓴᕐᑎᓯᒍᑏᑦ ᕿᒥᕐᕈᔭᐅᒍᑎᖏᓐᓂᒃ ᐅᑯᐊ: 

 — ᐱᖁᔭᕐᓂᐊᓂᕐᓂᒃ ᖃᓄᐃᓕᖓᔪᒦᓐᓂᕗᑦ (ᔦᒥᓯ ᐯ ᐊᒻᒪᓗ ᑯᐯᒃ 
ᑕᕐᕋᖓᑕ ᐊᖏᖃᑎᒌᒍᑎᖏᓐᓂ ᐊᓪᓚᓯᒪᔪᑦ ᐊᕕᑦᑐᓯᒪᓂᖅ 17-ᒥ, 
ᐱᖁᔭᖅ 101 ᐊᒻᒪᓗ ᐃᓕᓐᓂᐊᓂᕐᒧᑦ ᐱᖁᔭᖅ ᐃᓕᖓᔪᖅ ᐊᓪᓚᓄᑦ 
ᑯᔩᓄᑦ, ᐃᓄᑐᐃᓐᓇᓄᑦ ᐊᒻᒪᓗ ᓇᔅᑳᐱᓄᑦ)

 — ᓄᓇᕕᒻᒥ ᑭᖑᓂᕐᒥ ᓇᐅᓕᒫᓂᒃ ᖃᐅᔨᓴᕈᑎᐅᓯᒪᔪᓂᑦ ᐃᒫᙰᕈᑎᐅᓯᒪᔪᑦ 
(ᓄᓇᕕᒻᒥ ᐃᓕᓐᓂᐊᓂᕐᒨᓕᖓᔪᓄᑦ ᑲᑎᖕᖓᓂᒻᒪᕆᒃ 1985), ᓄᓇᕕᒻᒥ 
ᐃᓕᓐᓂᐊᓂᕐᒥ ᕿᒥᕐᕈᑎᖏᑦ (1989 to 1992), ᐃᓄᒃᑎᑑᕐᓂᐅᑉ 
ᓴᑐᕐᑕᐅᒐᓱᐊᕐᓂᖓᑕ ᐱᓇᓱᐊᕐᑕᐅᓂᖓ ᐊᒻᒪᓗ ᑐᓴᕐᑎᓯᒍᑎᑕᖏᑦ 
ᐃᓪᓕᕆᔭᕗᑦ ᑐᓴᕐᑎᓯᒍᑏᑦ (2012), ᓄᓇᕕᒻᒧᑦ ᐸᕐᓇᕈᑎᓂᒃ 
ᑐᓴᕐᑕᐅᑎᑦᓯᒍᑏᑦ (2010), ᐊᒻᒪᓗ ᐸᕐᓇᓯᒪᐅᑎᒃ ᑐᓴᕐᑎᓯᒍᑎᖏᑦ (2015)

 — ᐊᑕᐅᓯᑐᐃᓐᓇᐅᖏᑦᑐᖅ ᐅᖃᐅᓯᖅ ᐊᑐᕐᓱᒍ ᐃᓕᓐᓂᐊᑎᑦᓯᓂᕐᒥᒃ 
ᖃᖕᒥᑯᑦ ᖃᐅᔨᓴᕐᓂᐅᓯᒪᔪᒥᑦ ᖃᐅᔨᒍᑎᐅᓯᒪᔪᑦ



ᓱᓕᒋᐊᓪᓚᒃ, ᑖᓐᓇ ᑐᓴᕐᑎᓯᒍᑎ ᓇᓗᓀᕆᒻᒥᔪᖅ ᓯᑕᒪᐅᔪᖏᒐᕐᑐᓂᒃ 
ᐃᓕᓐᓂᐊᓂᕐᒨᓕᖓᑦᓱᑎᒃ ᐱᒻᒪᕆᐅᓂᓕᓐᓂᒃ ᖃᐅᔨᑎᑦᓯᒍᑎᐅᓂᐊᕐᑐᓂᒃ 
ᐃᓄᒃᑎᑐᑦ ᐅᖃᐅᓯᕐᒥᒃ ᐊᑦᑕᓀᓕᑎᑦᓯᒍᑎᑦᓴᐅᓗᑎᒃ ᓄᐃᑕᐅᓯᒪᔪᓂᒃ 
ᑐᑭᓯᒪᒍᑎᐅᓗᑎᒃ, ᑌᒫᑦᓭᓇᕐᓗ ᓄᓇᕕᒻᒥ ᐃᓕᓐᓂᐊᑎᓂᒃ 
ᐱᒍᓐᓇᓯᐊᕈᑎᑦᓴᓂᒃ ᐱᑕᖃᑦᓯᐊᑎᑦᓯᓗᑎᒃ ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᓂᕐᒥ 
ᐃᓕᓐᓂᐊᕈᓐᓇᕈᑎᑦᓴᖏᓐᓂᒃ ᐅᖃᐅᓰᑦ ᓇᓪᓕᑐᐃᓐᓇᖓᓐᓂᒃ ᐊᑐᕈᒪᔭᕐᓱᓗᑎᒃ.

ᑖᒃᑯᐊ ᐃᓕᓐᓂᐊᓂᕐᒨᓕᖓᑦᓱᑎᒃ ᐱᒻᒪᕆᐅᓂᓖᑦ:

1. 1. ᐊᑐᓂᑦ ᐅᖃᐅᓰᑦ ᐃᓕᓐᓂᐊᑎᑦᓯᒍᑎᐅᒋᐊᓖᑦ ᐊᕐᕌᒍᓂ 6-ᓂᒃ 
7-ᓂᓪᓘᓃᑦ ᐅᕝᕙᓘᓐᓃᑦ ᐅᖓᑖᓄᑦ, ᐃᑉᐱᒋᔭᐅᓪᓗᑯᒍᑎᖃᕐᒥᑎᓪᓗᒍ 
ᐅᖃᐅᓯᖅ ᓴᓂᕐᕙᑕᐅᓯᒪᓂᕐᓴᖅ (ᑕᒪᓐᓇᓗ ᐃᓄᒃᑎᑐᑦ 
ᐃᓕᓐᓂᐊᕈᑎᑦᓴᒋᐊᓪᓚᓂᒃ ᐱᑕᖃᕆᐊᖃᕐᓱᓂ).

2. 2. ᐃᓕᓐᓂᐊᒐᓕᕆᓂᕐᒥ ᐱᒃᑲᕆᑦᑑᑐᐊᕋᒥ ᐅᖃᐅᓯᕐᖄᒦᓂ 
ᐱᔭᖃᑦᓯᐊᕈᑎᐅᓂᖏᑦ ᐅᖃᐅᓯᐅᑉ ᐊᓯᖏᓐᓂᒃ ᐃᓕᑦᓯᓯᐊᕈᓐᓇᓂᕐᒥᒃ 
ᓂᕆᐅᓇᕐᑎᓯᓲᑦ.

3. 3. ᐅᖃᐅᓯᕐᒨᓕᖓᔪᓂᒃ ᐃᓕᓐᓂᐊᒉᑦ ᐊᑐᓂᑦ ᐅᖃᐅᓯᕐᓅᓕᖓᓗᑎᒃ 
ᐱᑕᖃᕐᑎᑕᐅᒋᐊᓖᑦ (ᐃᓕᓐᓂᐊᒐᕐᓅᓕᖓᔪᑦ, ᐅᖃᐅᓯᐅᓪᓗ 
ᒪᓕᒐᖏᓐᓅᓕᖓᔪᑦ).

4. 4. ᐊᑐᓂᑦ ᐅᖃᐅᓰᑦ ᐊᑐᕐᑕᐅᒋᐊᓖᑦ ᐊᓯᖏᓐᓂᒃ ᐃᓕᓐᓂᐊᒐᕐᓂᒃ 
ᐃᓕᓐᓂᐊᑎᑦᓯᒍᑎᐅᓗᑎᒃ.

5. 5. ᐃᓕᓐᓂᐊᕈᑎᑦᓭᑦ, ᐃᓕᓐᓂᐊᑎᑦᓯᒍᑏᑦ ᐊᒻᒪᓗ ᐃᓕᓐᓂᐊᕕᐅᑉ 
ᐋᕐᕿᓱᕐᑕᐅᓯᒪᓂᖓ ᓴᐳᑦᔨᓯᒪᒋᐊᓖᒃ ᐃᓘᓐᓇᖏᓐᓂᒃ ᐃᓕᓐᓂᐊᑎᓄᑦ 
ᐊᑑᑎᓗᒋᑦ ᐃᓕᑦᓯᕕᐅᒍᓐᓇᓯᐊᕐᑐᓂᒃ (ᐃᓅᓯᕐᒧ-ᐃᓕᖓᔪᑦ).

6. 6. ᐃᓕᓐᓂᐊᑏᑦ ᐱᕕᖃᕐᑎᑕᐅᑦᓯᐊᓗᑎᒃ ᓱᓕᓪᓚᕆᑦᑐᓄᑦ (ᐃᓅᓯᕐᒧ-
ᐃᓕᖓᔪᑦ) ᐅᖃᐅᓯᕐᒥ ᑐᓵᕕᑦᓴᒥᓄᑦ ᐊᑐᕐᕕᓴᒥᓄᓪᓗ.

7. 7. ᐃᓕᓐᓂᐊᑎᑦᓯᒍᑎᑦᑕᖏᑦ ᑖᒃᑯᓄᖓᑦᓭᓇᖅ ᐃᓕᖓᓂᖃᑦᓯᐊᐸᓪᓗᑎᒃ 
ᐱᕈᕐᑎᑕᐅᒋᐊᓖᑦ. ᑖᒃᑯᐊ 3ᓂᒃ ᐅᖃᐅᓯᕐᓂᒃ ᐃᓕᓐᓂᐊᑎᑦᓯᒍᑏᑦ 
ᒪᓕᐅᑎᑦᓯᐊᓯᒪᑉᐸᑕ ᐱᒍᓐᓇᓯᔭᖏᓐᓂᒃ ᖃᐅᔨᒪᔭᖏᑦᑕᓗ ᐅᖃᐅᓯᐅᑉ 
ᐁᑉᐸᖓᓅᕐᓂᖓᓂᒃ ᓴᐳᑦᔨᓯᒪᓂᐊᕐᑐᑦ.

ᐃᓚᐅᔪᕕᓃᑦ ᐅᖄᖃᑎᒌᒍᑎᕕᓂᖏᓐᓂᑦ ᐱᓯᒪᔪᖅ

ᐊᑕᐅᓯᑐᐃᓐᓇᐅᖏᑦᑐᖅ ᐅᖃᐅᓯᖅ ᐊᑐᕐᓱᒍ ᐃᓕᓐᓂᐊᑎᑦᓯᓂᕐᒥᒃ ᐅᖄᒍᑎᖃᕐᓂᖏᑦ 
ᐅᖃᐅᓯᖃᓪᓚᕆᑦᑐᕕᓃᑦ ᐱᐅᓯᖃᑎᑦᓴᔭᕆᖕᖏᑕᒥᓄᑦ ᑎᑭᑕᐅᓚᐅᕐᓂᕕᓂᐅᑉ ᑭᖑᓂᐊᒍᑦ 
ᐅᖃᐅᓯᐅᑉ ᐱᒻᒪᕆᐅᓂᖓᓂᒃ, ᐊᒻᒪᓗ ᐱᔭᕆᐊᑭᑦᑑᒐᑎᒃ ᐱᑐᑦᓯᒪᓂᐅᓲᓂᒃ ᑲᓱᕐᑎᕆᑦᓱᑎᒃ 
ᐱᓂᐊᕐᓂᓕᕆᓂᕐᒥ ᐱᓇᓱᐊᕈᑕᐅᒻᒪᕆᑦᑐᓂᒃ ᐅᖃᐅᓯᕐᒥᒃ ᐊᒻᒪᓗ ᑭᓇᐅᓂᕐᒥᓂᒃ ᓇᒻᒥᓂᖅ 
ᓇᓗᓀᕐᓯᒪᒍᑎᓂᒃ.

ᐊᑐᕐᑕᐅᖔᓕᕐᑎᓗᒋᑦ ᐱᓇᓱᒍᓰᑦ ᑐᖕᖓᕕᓖᑦ ᐱᒋᔭᐅᒌᕐᑐᓂᒃ (ᐃᓕᓐᓂᐊᑏᑦ 
ᖃᐅᔨᒪᔭᖏᑦ) ᐊᒻᒪᓗ ᓱᓕᔪᓂᒃ ᐊᑑᑎᓪᓚᕆᓲᓂᒃ ᐃᓕᓐᓂᐊᑎᑦᓯᓂᖅ ᐃᒫᙰᕈᑎᖏᓐᓂᑦ 
ᓄᐃᑕᐅᔪᕕᓃᑦ. ᓱᓕᒋᐊᓪᓚᒃ, ᑲᑎᖕᖓᔪᓃᑦᑐᕕᓃᑦ ᐅᖃᕆᐊᓪᓚᑐᕕᓃᑦ 
ᐃᓕᓐᓂᐊᑎᑦᓯᔨᒋᐊᓪᓚᓂᒃ ᓄᑖᓂᒃ ᑭᖑᓪᓕᐅᓚᖓᔪᓂᒃ ᓄᐃᔪᖃᕆᐊᒃᑲᓂᕆᐊᖃᕐᓂᖏᑕ 
ᐱᒻᒪᕆᐅᓂᖓᓂᒃ. ᐊᒥᓱᑦ ᐊᕝᕕᐊᓗᑌᑦ ᐲᕐᑕᐅᒐᔭᕐᑐᑦ ᐅᖃᐅᓯᐅᑉ ᐁᑉᐸᖏᓐᓂᒃ ᐃᓄᒃᑎᑐᑦ 
ᐅᖃᐅᓯᓖᑦ ᑖᒃᑯᓂᖓ ᐃᓕᓐᓂᐊᑎᑕᐅᓲᖑᓐᓂᐸᑕ.

ᐃᓱᒪ: ᐃᓕᓐᓂᐊᕕᒻᒥ ᐊᓂᒍᐃᑦᓯᐊᓇᕐᑑᒍᑏᑦ 
ᖃᐅᔨᓴᕐᑕᐅᓂᖏᓐᓂᒃ ᐱᓇᓱᐊᕐᓂᖅ
ᐃᓕᓴᕐᓂᓕᕆᔩᑦ ᑲᑎᖕᖓᓂᖓᓂ ᐃᓚᐅᔪᕕᓃᑦ ᐱᓇᓱᐊᖃᑎᐅᓚᐅᔪᕗᑦ 
ᐅᖄᖃᑎᒌᒍᑎᖃᕐᑎᑕᐅᑦᓱᑎᒃ ᐃᓕᓐᓂᐊᓂᕐᒥ ᕿᑐᕐᖓᓖᑦ 
ᐃᓚᐅᓂᖏᓐᓄᐊᖓᔪᓂᒃ. ᖃᐅᔨᓴᕈᑎᓄᑦ ᓄᐃᑌᑦ ᐃᓱᒪᒃᑯᑦ 
ᑐᑭᓯᒋᐊᓪᓚᕈᑎᒋᓂᐊᕐᑕᖏᑦ ᐃᓕᓐᓂᐊᕕᒻᒥ ᓴᐱᓕᕐᑌᓕᒍᑎᐅᓲᓂᒃ 
ᖃᐅᔨᓴᕈᑎᒥᓄᑦ, ᑖᒃᑯᐊ ᑐᕌᒐᖃᕐᒪᑕ ᓄᑖᓂᒃ ᑐᑭᓯᒪᒍᑎᑦᓴᑖᕈᑎᐅᓂᐊᕐᓗᑎᒃ 
ᖃᓄᕐᓕ ᓄᓇᕕᒻᒥ ᐅᕕᒃᑫᑦ ᐊᓂᒍᐃᑦᓯᐊᕈᑎᓂᒃ ᐱᔭᖃᕈᑎᓂᒃ 
ᑐᑭᖃᕐᑎᓯᒻᒪᖔᑕ, ᐃᓕᓐᓂᐊᕕᒻᒥᒃ ᖃᓄᕐᓕ ᑐᑭᖃᕐᑎᓯᒻᒪᖔᑕ, ᐊᒻᒪᓗ 
ᕿᑐᕐᖓᓖᑦ ᓂᕆᐅᒋᔭᖃᕈᑎᖏᓐᓂᒃ ᕿᑐᕐᖓᒥᑕ ᓯᕗᓯᑦᓴᖓᓄᑦ 
ᐊᒻᒪᓗ ᓱᓇᓂᒃ ᐃᓕᓐᓂᐊᕕᒃ ᐱᑕᖃᕐᑎᓯᔪᑦᓴᐅᒪᖔᑦ. ᑭᖑᓪᓕᐹᖅ 
ᖃᐅᔨᓴᕐᑕᕕᓂᕐᓂᒃ ᑐᓴᕐᑎᓯᒍᑎᖓ ᓄᐃᑕᐅᒋᐊᓕᒃ 2023-ᒥ 
ᐅᐱᕐᖔᖑᒌᓯᒪᓕᕐᐸᑦ/ᐊᐅᔭᐅᒌᕐᓯᒪᓕᕐᐸᑦ.

ᓱᓕᒋᐊᓪᓚᒃ, ᐃᓱᒪᒃᑯᑦ ᐱᓇᓱᒻᒥᔪᑦ ᓄᓇᕕᒻᒥ ᓱᓀᑦ 
ᐊᓪᓚᓂᐊᒐᓕᕆᓂᕐᒨᓕᖓᔪᑦ ᑭᖕᖒᒪᓇᕐᒪᖔᑕ. ᑖᑦᓱᒪ ᐱᓇᓱᐊᕐᑕᐅᓂᖓ 
ᐃᓚᖃᕐᒥᔪᖅ ᐱᑕᖃᕇᕐᑐᑦ ᐃᓕᓐᓂᐊᕈᑎᑦᓭᑦ ᐃᓕᓐᓂᐊᑎᑦᓯᒍᑎᑦᓭᓗ 
ᖃᐅᔨᓴᕐᑕᐅᓂᖏᓐᓂᒃ. ᑭᖑᓪᓕᐹᖓᑦ ᑐᓴᕐᑎᓯᒍᑎᖓ ᓄᐃᑕᐅᓛᕐᑐᖅ ᔫᓂ 
2023ᒥ. 

ᐅᓂᒃᑲᐅᓰᑦ ᐆᒻᒪᑐᑦ ᓄᐃᑦᓯᒋᐊᓪᓚᑐᐃᓐᓇᕆᐊᖃᓛᕐᒥᔪᑦ ᓄᑖᖑᓂᕐᓴᓂᒃ 
ᐱᐅᓯᒋᐊᕆᔪᓂᒃ 2023-2024-ᓂᑕᐅᓕᕐᑎᓗᒋᑦ. ᐱᖓᓱᓂᒃ ᐅᖃᐅᓯᓖᑦ 
ᑖᒃᑯᐊ ᐊᑐᐊᒐᓕᐊᕕᓃᑦ ᓯᐊᒻᒪᑎᑕᐅᑦᓱᑎᓗ ᐊᕐᕌᓂ ᐱᐅᒋᔭᐅᓂᖏᑦ 
ᐅᓐᓂᑑᑎᐅᕋᓕᑦᑐᕕᓃᑦ.

ᐱᒍᑦᔨᒋᐊᓪᓛᒍᑎᓂᒃ ᓴᑐᕐᓇᑐᓂᓪᓗ 
ᐱᒍᑦᔨᒍᑏᑦ
ᓈᒻᒪᓈᕐᑐᓂᒃ ᓴᐳᑦᔭᐅᓯᒪᒍᑎᓂᒃ ᐊᑐᕈᓐᓇᓯᐊᕐᓂᖏᑦ ᐱᒻᒪᕆᐅᒍᑎᓖᑦ 
ᐃᓕᓐᓂᐊᑎᐅᑉ ᐊᓂᒍᐃᑦᓯᐊᓂᕐᒥᒃ ᐱᔭᖃᕈᑎᖏᓐᓂᒃ. ᓄᓇᓕᓕᒫᑎᒍᑦ, 
ᐊᒻᒪᓗ ᐊᑐᓂᑦ ᓄᓇᕕᒻᒥ ᐃᓕᓐᓂᐊᕕᓐᓂ, ᐊᒥᓱᓂᒃ ᐊᑦᔨᒌᑦᑎᖏᑦᑐᓂᒃ 
ᐱᓇᓱᒍᑎᑦᓴᑕᓕᒃ ᖃᐅᔨᒪᑦᓯᐊᕈᓯᓂᓪᓗ ᕿᑐᕐᖓᓕᓐᓄᑦ 
ᐊᑐᕐᑕᐅᒍᓐᓇᓯᐊᕐᑐᓂᒃ. 

ᐃᓕᓐᓂᐊᕕᒻᒥ, ᐃᓱᒪᓐᓂᐊᓂᓕᕆᓂᕐᒥ ᓴᐳᑦᔨᓯᒪᒍᑏᑦ ᐱᓇᓱᐊᕐᑕᐅᓲᑦ 
ᐃᓕᓐᓂᐊᑏᑦ ᐃᓱᐊᕐᓭᔨᖏᑦᑕ ᐃᑲᔪᕐᑎᖏᓐᓄᑦ, ᐃᓕᓐᓂᐊᑏᑦ 
ᐃᓱᐊᕐᓭᔨᖏᓐᓄᑦ, ᐊᒻᒪᓗ ᐃᓕᓐᓂᐊᑏᑦ ᑯᑦᓴᓇᕐᑐᒨᕐᑎᓯᑦᑌᓕᔨᖏᓐᓄᑦ. 
ᓄᓇᓕᓕᒫᑎᒍᑦ, ᐃᓱᒪᓕᕆᔨᕗᑦ ᐃᓕᓐᓂᐊᑎᓂᒃ ᐱᓇᓱᐊᖃᑎᖃᕈᓐᓇᒥᔪᖅ 
ᐊᒻᒪᓗ ᐃᓗᓯᓕᕆᔨᑎᒍᑦ ᑲᒪᒋᔭᐅᔪᑦᓴᓕᐊᕆᑦᓯᐊᓗᒋᑦ ᖃᓄᐃᓕᖓᓕᕐᓂᖏᓪᓗ 
ᑭᖑᓂᐊᒍᑦ ᑲᒪᒋᔭᐅᑎᒻᒥᓗᒋᑦ.

ᑌᒫᓪᓗᐊᓭᓐᓇᓗ, ᐃᓕᓐᓂᐊᕕᑎᒍᑦ, ᐃᓕᒃᑯᑦ ᐃᓕᓐᓂᐊᑎᑕᐅᒍᑎᖃᕆᐊᓕᓐᓂᒃ 
ᐃᓕᓐᓂᐊᑎᑦᓯᔩᑦ ᐱᓪᓗᑯᒋᐊᓕᓕᕆᔩᓪᓗ ᐃᓕᓐᓂᐊᑎᓂᒃ ᑐᕃᓐᓇᕕᒋᓗᒋᑦ 
ᓴᐳᑦᔨᓯᒪᒍᑎᓂᒃ ᐱᑕᖃᕐᑎᓯᕕᖃᕈᓐᓇᑐᑦ. ᓱᓕᒋᐊᓪᓚᒃ, ᐃᓕᓐᓂᐊᑎᓄᑦ 
ᐃᓕᑦᓯᓂᕐᒥᒍᑦ ᐱᓀᓗᑕᓕᓐᓄᑦ ᖃᐅᔨᒐᓱᑦᑕᐅᓚᐅᑲᕐᖄᕆᐊᓕᓐᓄᑦ 
ᐱᓀᓗᑕᖓᓗ ᓱᕐᖁᐃᑕᐅᒐᓱᓐᓂᖓᓄᑦ ᖃᐅᔨᓴᕐᑕᐅᒋᐊᓕᓐᓅᓕᖓᔪᑦ 
ᐱᒍᑦᔨᒍᑏᑦ ᐱᑕᖃᕐᑎᑕᐅᒍᓐᓇᑐᑦ ᓄᓇᓕᓕᒫᓅᓕᖓᔪᓂᒃ ᐱᓇᓱᑦᑎᑎᓐᓄᑦ, 
ᑖᒃᑯᐊᓗ ᐃᓚᖃᕐᓱᑎᒃ ᐱᓇᓱᑦᑎᒪᕆᓐᓂᒃ: ᐃᓕᓐᓂᐊᑎᑦᓯᔩᑦ ᐃᑲᔪᕐᑎᖏᓐᓂᒃ 
ᐊᒻᒪᓗ ᐅᖄᒋᐅᕐᓴᑎᑦᓯᔨᓂᒃ.

ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᑦᑕ 
ᐊᖏᖃᑎᒐᓱᐊᕐᓂᖏᑦ: ᖃᓅᖅ 
ᐱᓇᓱᐊᕐᑕᐅᓲᖑᕙᑦ?
ᓄᓇᕕᒻᒥ ᐃᓕᓐᓂᐊᓂᓕᕆᓂᕐᒥ ᐋᕐᕿᓱᕐᓯᒪᓂᖓ ᑐᖕᖓᕕᖃᕐᒪᑦ 
ᐱᓇᓱᕝᕕᒋᔭᐅᒍᒪᓂᕐᒥᒃ, ᐱᓇᓱᑦᑎᓴᕐᓯᐅᓂᕐᒥᒃ ᐊᓱᐃᓛᓗ ᐱᓇᓱᑦᑎᙯᓐᓇᓂᕐᒥᒃ 
ᑖᒃᑯᓂᖓ ᐱᓇᓱᑦᑎᓂᒃ. ᐊᒥᓱᑦ ᐃᓚᐅᔪᑦ ᑲᑎᖕᖓᓂᕐᒥ ᑖᑦᓱᒥᖓ 
ᐅᖃᐅᓯᖃᖃᑦᑕᑐᕕᓃᑦ ᐅᓪᓘᓂ ᒪᕐᕉᓂ ᓯᕗᓪᓖᓂᑦ ᐅᖄᖃᑎᒌᓐᓂᖏᓐᓂᑦ, 
ᐃᓕᓐᓂᐊᓂᓕᕆᓂᕐᒥ ᐱᓇᓱᒉᑦ ᖃᓄᐃᓕᖓᑎᑕᐅᓂᖏᓐᓂᒃ 
ᐱᐅᓯᒋᐊᕐᓯᒪᔪᓂᒃ ᓂᕆᐅᒋᔭᒥᓂᒃ ᐅᖃᐅᓯᖃᕐᓱᑎᒃ.

ᑖᒃᑯᐊ ᐅᓂᒃᑳᑕᐅᑦᓱᑎᒃ ᑐᕌᒐᖃᓚᐅᔪᕗᑦ ᓇᓗᓀᕆᑦᓯᐊᓂᕐᒥᒃ ᓱᓀᑦ 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐊᐅᓚᑕᐅᒻᒪᖔᑕ (ᐊᒻᒪᓗ ᐊᐅᓚᑕᐅᖕᖏᒪᖔᑕ) 
ᑐᕃᓐᓇᑐᒥᒃ ᐃᒫᒃ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᑕ ᐊᖏᖃᑎᒌᓐᓂᖏᑦ 
ᐊᖏᖃᑎᒌᒐᓱᐊᕈᑎᓄᑦ ᐱᓇᓱᐊᕐᑕᐅᓂᖏᓐᓂᑦ. ᑐᑭᓯᓇᕐᑎᓯᑦᓱᓂ ᑲᑎᕕᒃ 
ᐃᓕᓴᕐᓂᓕᕆᓂᖅ ᑐᕃᓐᓇᑐᒥᒃ ᐃᓚᒋᔭᐅᖕᖏᑑᒋᐊᖓ ᑮᓇᐅᑦᔭᓵᓄᑦ, 
ᐱᓇᓱᒐᕐᒥ ᐅᑭᐅᒥᑎᒍᑦ ᓄᕐᖃᒪᕆᓐᓂᓄᑦ, ᐃᓄᑐᖃᐅᒍᑎᑖᑦᓴᓂᒃ ᓄᐊᑦᓯᓂᕐᓄᑦ, 
ᑮᓇᐅᑦᔭᓵᓂᒃ ᐃᓓᒍᑎᓄᑦ, ᐊᓯᖏᓐᓄᓗ ᐊᖏᖃᑎᒌᒐᓱᐊᕈᑎᓄᑦ. ᑲᑎᕕᒃ 
ᐃᓕᓴᕐᓂᓕᕆᓂᐅᑉ ᐱᓇᓱᕝᕕᓄᐊᖓᔪᑦ ᖃᓄᐃᓕᒋᐊᕈᑏᑦ ᓄᓇᖃᕐᕕᕗᓐᓄᑦ 
ᐊᑐᕐᑎᑕᐅᔪᓂᒃ ᑭᓯᐊᓂ ᐃᓚᐅᕕᖃᓲᑦ. ᐆᒃᑐᕋᐅᑎᒋᓗᒍ, 2015-
2020 ᐊᖏᖃᑎᒌᒐᓱᐊᕈᑎᖏᓐᓂ, ᑖᒃᑯᐊ ᐃᓚᓕᕕᓃᑦ: ᐱᓇᓱᑦᑎᐅᑉ 
ᐃᓂᕐᑎᑕᐅᓂᖓᓄᑦ ᖃᓄᐃᓘᕈᑏᑦ, ᐱᔪᓐᓇᐅᑎᓖᑦ ᐱᕙᓪᓕᐊᑎᑕᐅᒍᑎᖏᑦ, 
ᕿᑐᕐᖓᓖᑦ ᐱᔪᓐᓇᐅᑎᖏᑦ, ᐊᓯᖏᓪᓗ. 

ᐅᓂᒃᑳᑕᖏᑦ ᓇᓗᓀᕆᒋᐊᑦᓯᐊᓂᕐᒥᔪᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐊᖏᖃᑎᒌᒐᓱᓐᓂᒥᒃ ᑎᓕᔭᐅᒪᒍᑎᓄᑦ ᑐᑦᓯᕋᕐᑕᖏᑦ ᒪᓕᑦᓯᒪᓲᖑᓂᕐᓴᐅᒪᑕ 
ᑲᑐᑦᔨᖃᑎᒌᓐᓂᓕᓐᓄᑦ ᐱᓇᓱᑦᑎᓄᑦ ᑐᑦᓯᕋᕐᑕᐅᔪᓂᑦ, ᐅᕙᒍᑦ, 
ᐱᓇᓱᕝᕕᒋᔭᐅᑦᓱᑕ, ᑯᐯᒃ ᑮᓇᐅᔭᓕᕆᔨᒻᒪᕆᖓᓄᑦ ᐊᖏᕐᑕᐅᓯᒪᔪᓂᒃ 
ᑭᓯᐊᓂ ᑎᓕᔭᐅᒪᒍᑎᓂᒃ ᐊᑐᕐᑎᓯᒍᓐᓇᑐᒍᑦ. ᑖᒃᑯᐊ ᑎᓕᔭᐅᒪᒍᑏᑦ 
ᒪᓕᓲᖑᒻᒥᔪᑦ ᑮᓇᐅᔦᑦ ᑐᕌᒐᖏᓐᓅᓕᖓᔪᓂᒃ ᒪᓕᑦᑕᐅᒋᐊᖃᕐᓂᕋᕐᓱᒋᑦ 
ᑯᐯᒃ ᑮᓇᐅᔭᓕᕆᔨᒻᒪᕆᖓᑕ ᓇᓗᓀᕐᓯᒪᔭᖏᓐᓂᒃ. ᑌᒣᓕᖓᒻᒪᑕ ᑕᒐ, ᑲᑎᕕᒃ 
ᐃᓕᓴᕐᓂᓕᕆᓂᖅ ᓱᒋᐊᓪᓚᕕᖃᕐᑎᑕᐅᖕᖏᑐᑦ ᑯᐯᒃ ᑮᓇᐅᔭᓕᕆᔨᒻᒪᕆᖓ 
ᐊᖏᕐᓯᒪᖕᖏᑐᐊᕐᐸᑦ.

ᐆᒃᑐᕋᐅᑎᒋᓗᒍ, 2015-2020 ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᓪᓗ 
ᐊᖏᖃᑎᒌᓐᓂᒥᒃ ᐊᖏᖃᑎᒌᒐᓱᐊᕈᑎᖏᓐᓂ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᖏᕐᑕᐅᓯᒪᔪᒥᒃ ᓄᓇᓕᒻᒥ ᐱᓇᓱᑦᑎᑖᖑᓯᒪᔪᑦ ᐱᕙᓪᓕᖁᑎᖏᓐᓂᒃ 
ᐅᖄᒍᑎᖃᕐᓂᒥᒃ ᑎᓕᔭᐅᒪᒍᑎᖃᕐᓯᒪᖕᖏᑐᑦ ᐊᖏᖃᑎᒌᒐᓱᐊᕐᕕᒥ. 
ᐱᕙᓪᓕᖁᑎᓄᑦ ᑮᓇᐅᔭᖃᕐᑎᓯᒍᑎᖏᑦ ᐆᒃᑐᕋᐅᑎᒋᓗᒍ ᐱᓇᓱᑦᑎᙯᓐᓇᓂᕐᒧᑦ 
ᐊᑭᓖᒍᑏᑦ, ᐊᐅᓪᓚᕈᓐᓇᓂᕐᒧᑦ ᐱᕙᓪᓕᖁᑏᑦ (ᓄᓇᐅᑉ ᐊᓯᐊᓄᑦ) ᐊᒻᒪᓗ 
ᐃᒡᓗᒥᒃ ᐊᑭᓖᒍᑎᓄᑦ ᐃᒻᒥᒎᕐᓱᑎᒃ ᐊᖏᖃᑎᒌᒐᓱᐊᕈᑎᕕᓃᑦ, ᐊᒻᒪᓗ ᑖᒃᑯᐊ 
ᐊᐅᓚᑦᓯᓂᓕᕆᓂᕐᒥ ᖃᓄᐃᓘᕈᑎᑎᒍᑦ ᐊᑭᓕᕐᑕᕕᓂᐅᑦᓱᑎᒃ ᑲᑐᑦᔨᖃᑎᒌᓐᓃᑦ 
ᐊᖏᖃᑎᒌᓐᓂᖏᑕ ᐊᓯᐊᒎᕐᓱᑎᒃ.

ᓄᓇᓕᒻᒥ ᐃᕐᖃᓇᕐᑐᖁᑎᓂᒃ 
ᐃᓕᓐᓂᐊᑎᑦᓯᒍᑎᑦᓭᑦ (ᖁᐊᕐᑕᒥᑦ ᐆᒃᑐᕋᐅᑎ)
ᑲᑎᖕᖓᔪᓂ ᐃᓚᐅᔪᑦ ᐅᓂᒃᑲᐅᑎᔭᕕᓃᑦ ᐃᓱᒻᒪᓴᕐᕕᒃ ᐃᓕᓐᓂᐊᕕᒻᒥ 
ᐃᕐᖃᓇᕐᑐᖁᑎᓂᒃ ᐃᓕᓐᓂᐊᑎᑦᓯᒍᑎᓂᒃ. ᐋᕐᕿᓱᕐᑕᐅᓯᒪᑦᓱᑎᒃ ᐹᓴ 
ᐳᑦᑖᔪᒧᑦ, ᐃᓕᓐᓂᐊᑎᑦᓯᔨᒧᑦ ᖁᐊᕐᑕᒥ, ᑖᒃᑯᐊ ᐃᓕᓐᓂᐊᑎᑦᓯᒍᑏᑦ 
ᐃᓄᒃᑎᑐᑦ ᐅᖃᐅᓯᖅ ᐊᓯᖏᓐᓂᒃ ᐃᓕᓐᓂᐊᒐᕐᓂᒃ ᐃᓕᓐᓂᐊᑎᑦᓯᒍᑎᐅᓗᓂ 
ᐊᑐᕐᑕᐅᑎᓪᓗᒍ ᐱᓇᓱᒍᑎᑦᓴᐅᓂᖏᑦ ᐅᓂᒃᑳᑕᐅᓚᐅᔪᕗᑦ. ᐃᓕᓐᓂᐊᑎᑦᓯᒍᑏᑦ 
ᐱᐅᒋᔭᐅᓚᐅᔪᕗᑦ ᓄᓇᓕᒻᒥ ᑭᖑᕚᕇᓅᓕᖓᔪᓂᑦ ᐱᓯᒪᔪᓂᒃ 
ᐃᓕᓐᓂᐊᑎᑦᓯᓯᐊᕈᑎᑦᓴᑕᖃᕐᓂᖏᓐᓄᑦ ᐊᒻᒪᓗ ᓄᓇᓕᒻᒥ ᐃᑦᔭᕋᑦᓴᓯᐊᓂᒃ 
ᐃᓄᓐᓂᒃ ᐃᓕᓐᓂᐊᑎᓄᑦ ᐃᓕᑕᕆᔭᐅᒍᓐᓇᑐᓂᒃ ᓄᐃᑎᑦᓯᓂᖏᓐᓄᑦ.




